CONVENIO DE COLABORACION ENTRE A SECRETARIA XERAL DA
EMIGRACION DA XUNTA DE GALICIA E O HOGAR GALLEGO PARA
ANCIANOS DE BOS AIRES, ARXENTINA, PARA CONTRIBUIR A ATENCION
DAS NECESIDADES SOCIO ASISTENCIAIS BASICAS DOS CIDADANS GALEGOS
RESIDENTES EN BOS AIRES.

Bos Aires, 3 de maio de 2018

REUNIDOS

Dunha parte, a Secretaria Xeral da Emigracion, representada neste acto polo secretario
xeral da Emigracion D. Antonio Rodriguez Miranda, nomeado mediante Decreto 158/2016,
de 24 de novembro, en virtude das facultades que lle confire a disposicion adicional segunda
do Decreto 76/2017, de 28 de xullo, de estrutura orgdnica dos oOrganos superiores e de
direccion dependentes da Presidencia da Xunta de Galicia.

E doutra, o Hogar Gallego para Ancianos de Bos Aires, Arxentina, entidade
representada neste acto polo presidente D. Bernardo Rey Gonzdlez, actuando en nome e
representacion da mesma en virtude das facultades que lle outorgan os estatutos da entidade.

As partes comparecentes recofiécense mutuamente plena lexitimacion, capacidade e
representacion, para a sinatura do presente convenio de colaboracion e para estes efectos,

EXPONEN

PRIMEIRO.- As Administracions Publicas no exercicio das suas competencias podes
suscribir convenios de colaboracion con outras administracions ou entes de dereito publico e
con persoas fisicas ou xuridicas suxeitas ao dereito privado ao abeiro do disposto no artigo 47
e seguintes da Lei 40/2015, do 1 de outubro, de réximen xuridico do sector publico, en
concordancia co artigo 6 da Lei 9/2017, do 8 de novembro, de contratos do sector publico.



SEGUNDO.- Segundo o establecido no artigo 4 do Decreto 76/2017, de 28 de xullo, de
estrutura organica dos organos superiores € de direccion dependentes da Presidencia da Xunta
de Galicia, a Secretaria Xeral da Emigracion € o drgano superior da Administracion Xeral da
Comunidade Autonoma de Galicia ao que lle corresponden as competencias en materia de
desenvolvemento da Lei 7/2013, de 13 de xufio, da galeguidade, as relacions coas
comunidades galegas no exterior, as politicas de emigracion e retorno en Galicia ¢ a
representacion e participacion nos organos e foros relacionados coas mesmas que lle
encomende a persoa titular da Presidencia da Xunta de Galicia.

TERCEIRO.- Segundo establece o citado Decreto 76/2017, a Secretaria xeral da
Emigracion ten entre as stas funcidons o desenvolvemento de accions tendentes 4 mellora do
benestar social e da calidade de vida da cidadania galega no exterior.

CUARTO.- En Bos Aires, Arxentina, reside unha ampla colonia de persoas galegas
ancians que por razons de caracter social, carencia de medios de subsistencia ou de falta de
familiares que lles dean acollida esté a sufrir unha situacion de desamparo debido 4 falta real e
operativa de mecanismos integrais de cobertura social e asistencial.

QUINTO.- O Hogar Gallego para Ancianos, Buenos Aires, ¢ unha entidade benéfica sen
animo de lucro fundada en 1943, co fin de proporcionar albergue digno a persoas que pola sua
idade ou condicions fisioloxicas non poden facerlle fronte 4 vida, estd rexistrada como
comunidade galega no Rexistro da Galeguidade, e agrupa actualmente a cerca de cincocentos
socios, dos que mais de catro centros son emigrantes galegos e descendentes.

Conta cunha residencia de ancidns, sita en Domselar, que ten unha capacidade para cen
residentes, na que actualmente mais da metade son persoas emigrantes ou descendentes
procedentes de Galicia, brinddndolle vivenda permanente e asistencia integral que inclie a
estancia, a alimentacidon, o control da saude e a asistencia social. A dia de hoxe, esta
institucion estd a desenvolver unha destacada e insubstituible labor socio asistencial coa que
trata de facer efectiva a mellora da calidade de vida dos ancians pertencentes 4 colectividade
galega emigrante.

SEXTO.- A Secretaria Xeral da Emigracion, estima que ¢ necesario establecer unha
colaboracion co obxecto de contribuir 4 prestacion de asistencia a colectividade galega
residente en Arxentina que por razons de carencia ou de dependencia se atope en situacion de
necesidade e non poida afrontar o custo destas prestacions e o Hogar Galego conta coa

infraestrutura suficiente e esta disposta a prestarlle o servizo.

SETIMO.- A Secretaria Xeral da Emigracion considera que esta entidade é a instituticion
idoénea para o outorgamento desta axuda de caracter singular e excepcional, que non se
enmarca dentro dunha actuacion xeneralizada de axudas para este tipo de actividades, ao non
ser posible o promover a concorrencia publica, ao amparo do disposto no artigo 19.4c) da Lei



9/2007, do 13 de xufo, de subvencions de Galicia, xa que € a unica entidade que retine estas
caracteristicas na capital de Buenos Aires.

O interese publico de colaboracion no desenvolvemento desta actuaciéon radica na
pretension de mellorar a satide, o benestar social ¢ a calidade de vida 4 colectividade de
emigrantes galegos, residentes en Arxentina, que por cuestions de idade e/ou circunstancias
socio familiares presentan problemas asociados e derivados desta circunstancia persoal, por
razoéns de caracter social e humanitario.

Por todo o exposto, e tendo en conta a sintonia de obxectivos e a complementariedade dos
mecanismos concorrentes para a sua consecucion, as partes asinantes formalizan o presente
convenio de colaboracion, que recolle as seguintes,

CLAUSULAS

PRIMEIRA.- OBXECTO

Este convenio ten por obxecto establecer o marco da colaboracion para a concesion da
axuda ao Hogar Gallego para Ancianos de Bos Aires, Arxentina, co fin de contribuir a
atencion das necesidades socio asistenciais basicas dos cidadans galegos residentes no Hogar,
por razon de idade e/ou circunstancias socio familiares, residan en dito centro.

SEGUNDA.- PERSOAS BENEFICIARIAS

Os destinatarios deste programa seran persoas de orixe galego e os seus descendentes ata
segundo grao, con nacionalidade espafiola e residentes en Bos Aires, Arxentina, € que por
razéns de idade, estado fisico e situacion de carencia, residan no Hogar Gallego para
Ancianos.

TERCEIRA.- CREDITO ORZAMENTARIO

Co obxecto de colaborar no financiamento deste convenio, a Secretaria Xeral da
Emigraciéon comprométese a achegar, con cargo 4 aplicacion orzamentaria 04.30.312C.481.0
dos orzamentos xerais da Comunidade Autonoma de Galicia para o ano 2018, unha contia de
trinta mil euros (30.000 €).

A contia da achega esta destinada a sufragar os custos das obrigas derivadas do obxecto do
convenio que se indican na cldusula oitava.



CUARTA.- COMPATIBILIDADE

A obtencion desta axuda ¢ compatible coa obtencidon doutras axudas para este mesmo fin.
A suma do conxunto das axudas solicitadas e ou concedidas para o obxecto do convenio non
podera superar o 100% do custo da actividade a desenvolver.

QUINTA.- PRAZOS E MODOS DE PAGAMENTO

Tras a sinatura deste convenio, efectuarase un pagamento anticipado de quince mil
seiscentos euros (15.600 €), atendendo ao disposto no artigo 63.1.Un do Decreto 11/2009, de
8 de xaneiro, como financiamento necesario para poder levar a cabo as accions previstas.

A vista do establecido nos artigos 65.4 ¢ 5 do Decreto 11/2009, de 8 de xaneiro, polo que
se aproba o Regulamento da Lei 9/2007, de 13 de xufio, de subvencions de Galicia, por
tratarse dunha entidade sen fin de lucro e ser o obxecto do convenio o desenvolvemento de
programas de accion social, a entidade non estara obrigada a constituir garantia.

O importe restante, librarase no momento en que a entidade beneficiaria xustifique na stia
totalidade o cumprimento da finalidade e demais condicions para as que se lle concedeu a
axuda.

SEXTA.- PRAZO E FORMA DE XUSTIFICACION
O prazo de xustificacion deste convenio remata o 15 de outubro de 2018.

En virtude do disposto no Titulo IIL, artigos 42 e 44 do Decreto 11/2009, de 8 de xaneiro,
polo que se aproba o regulamento da Lei 9/2007, de 13 de xufio, de subvencions de Galicia, a
xustificacion do convenio efectuarase na modalidade de conta xustificativa.

O pagamento do saldo pendente efectuarase contra a presentaciéon de conta xustificada e
contera a seguinte documentacion:

- Certificacién acreditativa na que se exprese que a totalidade dos fondos foron
empregados na consecucion dos obxectivos do presente convenio, asinada polo representante
da entidade.

- Memoria final detallada das actuacions levadas a cabo ao abeiro do convenio asinada
polo representante da entidade na que se fara constar os obxectivos acadados, o orzamento
total do funcionamento e o colectivo atendido.



- Relacion clasificada dos gastos relacionados coas actividades e servizos prestados, con
identificacion do acredor e do documento, o seu importe, a data de emisién e a data de
pagamento.

- Documentos xustificativos dos gastos relacionados no paragrafo anterior, tales como
facturas e demais documentos de valor probatorio equivalente con validez no trafico xuridico
mercantil ou con eficacia administrativa que foran efectivamente pagados durante o periodo
de vixencia do convenio ¢ con anterioridade a4 data de finalizacién da sua xustificacion (os
gastos de persoal xustificaranse coas ndminas e os gastos sociais derivados, xunto coa
identificacion da funcién que cada un desempefia).

Para os efectos da sua consideracion como subvencionable, considerase efectivamente
pagado o gasto cando se xustifique o pagamento mediante extractos ou certificacions
bancarias debidamente identificados, selados, e asinados polo beneficiario. Non obstante, para
gastos de escasa contia por importes inferiores a 1.000 euros, aceptarase a xustificacion do
pagamento mediante recibin do provedor, en virtude do disposto no artigo 42.3 do decreto
11/2009, de 8 de xaneiro, polo que se desenvolve o réxime de axudas e subvencions publicas
da Comunidade Auténoma de Galicia.

- Se ¢ 0 caso, os tres presupostos que se esixen en aplicacion do artigo 29.3 da Lei 9/2007,
de 13 de xufio, de subvencions de Galicia.

- No seu caso, a carta de pago de reintegro no suposto de remanentes non aplicados asi
como dos intereses derivados destes.

- Relacion das persoas beneficiarias atendidas con cargo a este convenio polo Hogar
Gallego para Ancianos de Bos Aires. Esta relacion incluird nome e apelidos, DNI, data e
provincia galega de nacemento ou de orixe das persoas beneficiarias e o periodo de estancia.

Antes da sinatura do convenio e antes de facerse efectivo cada pagamento aportaranse as
seguintes declaracions:

- Declaracion do conxunto de axudas solicitadas, tanto aprobadas como as pendentes de
resolucion, concedidas para os mesmos fins que son obxecto deste convenio, das distintas
Administracions Publicas competentes ou calquera dos seus organismos, entes ou sociedades
ou de entidades privadas.

- Declaracion responsable do cumprimento das stas obrigas tributarias e coa Seguridade
Social e de non ter pendente de pagamento algunha débeda coa Administracion Publica da
Comunidade Auténoma de Galicia ou de ser debedor por resolucion de procedemento de
reintegro.



SETIMA.- REINTEGRO

Procederase ao reintegro, total ou parcial, da cantidade percibida cos xuros de mora
devengados desde o momento do seu pagamento nos casos sinalados no artigo 33 da Lei
9/2007, de 13 de xufio, de subvencions de Galicia.

De acordo co artigo 14.1.n da Lei 9/2007, os criterios de gradacion dos posibles
incumprimentos para determinar a cantidade a minorar ou reintegrar seran os seguintes:

a) O incumprimento total dos fins para os que se concede a subvencion, da realizacion
dos gastos subvencionables ou da obriga de xustificacion dard lugar 4 perda do dereito ao
cobro ou, no seu caso, ao reintegro da totalidade da axuda percibida.

b) Calquera outro incumprimento considerarase incumprimento parcial dos fins para os
que se concedeu a axuda, da realizacion dos gastos subvencionables ou da obriga de
xustificacion, e dara lugar & perda do dereito ao cobro ou, no seu caso, ao reintegro na
porcentaxe correspondente 4 inversion non efectuada ou non xustificada.

OCTAVA.- OBRIGAS DAS PARTES

1.- O Hogar Gallego para Ancianos de Bos Aires, asegurard a realizacion das prestacions
establecidas neste convenio, para o que se compromete a:

- Manter as instalacions e o equipamento do Hogar, e dotalo de persoal especializado e do
material consumible necesario para o seu correcto funcionamento.

- Promover o benestar das persoas beneficiarias de orixe galego acollidos no hogar,
favorecendo a sua integracion, participacion e relacion co medio social, prestandolles servizos
vivenda, alimentacion, hixiene persoal, asistencia médica, enfermeria, talleres recreativos, de
estimulacion cognitiva, asistencia social, animacion socio cultural, entre outros.

- Prestar os servizos obxecto do convenio nos termos establecidos nel e informar
periodicamente & Secretaria Xeral da Emigracion sobre os resultados sociais desta iniciativa.

- Facilitar toda a informacion que lle sexa requirida polo érgano xestor, asi como pola
Intervencion Xeral da Comunidade Autdénoma, o Consello de Contas e o Tribunal de Contas
no exercicio das stas funcions de fiscalizacion e control.

- Actuar con suxeicion 4s obrigas sinaladas para os beneficiarios de subvencions ou axudas
publicas do artigo 11 da Lei 9/2007, de 13 de xufio, de subvencions de Galicia.



- Facer constar, en todo tipo de publicidade e informaciéon que se realice en
desenvolvemento deste programa, a condicion de entidade subvencionada pola Secretaria
Xeral da Emigracion, asi como os seus correspondentes logotipos.

- Facilitar a actuacion dos técnicos da Secretaria Xeral da Emigracion no referente ao
seguimento das actividades obxecto da axuda.

- Subministrar &4 Secretaria Xeral da Emigracion, en virtude do disposto no artigo 4 da lei
1/2016, de 18 de xaneiro, de transparencia € bo goberno, previo requirimento, toda a
informacion necesaria para o cumprimento pola Secretaria Xeral da Emigracion das obrigas
previstas no Titulo I da citada Lei.

2.- A Secretaria Xeral da Emigracion obrigase a:

- Achegar o importe do financiamento previsto na cldusula terceira condicionada ao
cumprimento do estipulado no presente convenio.

NOVENA.- MODIFICACION DO CONVENIO

1. Toda alteracion das condicions tidas en conta para a concesion desta axuda e, en todo
caso, a obtencion concorrente de subvencions ou axudas outorgadas por outras
administracions ou entes publicos ou privados, nacionais ou internacionais, podera dar lugar &
modificacion do convenio.

2. Igualmente, e de conformidade co establecido no artigo 31.4 da Lei 14/2013, de 26 de
decembro, de racionalizacion do sector publico autondmico, o convenio podera ser obxecto de
modificacion cando tefia como finalidade o logro dos obxectivos de estabilidade orzamentaria
e sustentabilidade financeira.

DECIMA.- CAUSAS DE RESOLUCION DO CONVENIO

Sen prexuizo das causas xerais establecidas no artigo 33 da Lei 9/2007, de 13 de xufio, de
subvencions de Galicia seran causa de resolucion do presente convenio e daran lugar, no seu
caso, ao reintegro das cantidades percibidas cos seus correspondentes xuros, as seguintes:

a) O incumprimento de calquera das clausulas establecidas neste convenio.

b) A aplicacion dos fondos outorgados no convenio para fins distintos dos que motivaron a
stia concesion.



DECIMO PRIMEIRA.- COMISION DE SEGUIMENTO

Coa finalidade de asegurar o cumprimento deste convenio, crearase unha comision
paritaria que estard integrada por catro persoas, dous representantes da Secretaria Xeral da
Emigracion, dos cales un sera o presidente e dous representantes da entidade.

A Comision terd as seguintes funcions:
a) Facer o seguimento e control do desenvolvemento do convenio.

b) Propofier a interpetacion e a resolucion das dubidas que se poidan suscitar na aplicacion
do convenio.

Estd Comision actuara segundo o previsto no Capitulo II do Titulo Preliminar da Lei 40/2015,
de 1 de outubro, do réxime xuridico do sector publico.

Non obstante, todas aquelas cuestions que se susciten en relacion co outorgamento,
cumprimento, xustificacion e pagamento, asi como o reintegro e determinacion das posibles
responsabilidades relativas 4 subvencion concedida seran resoltas pola persoa titular da
Secretaria Xeral da Emigracion.

DECIMO SEGUNDA.- RELACION LABORAL

A subscricion do presente convenio non implicara relacion laboral, ou de calquera outra
natureza, entre as persoas ou profesionais que desenvolvan as accidons que constituen o
obxecto deste convenio coa Secretaria Xeral da Emigracion, de tal xeito que, por este
concepto, non se lle poderd esixir & mencionada secretaria responsabilidade algunha, nin
directa nin subsidiaria.

A Secretaria Xeral da Emigracion, ou o persoal dela dependente, non impartiran
instrucions nin ordes aos traballadores contratados para a execucion deste convenio.

A Secretaria Xeral da Emigracion poderd comprobar en todo momento o cumprimento por
parte da outra parte das obrigas laborais e de aseguramento do persoal destinado a executar as
actuacions obxecto deste convenio.

DECIMO TERCEIRA.- PUBLICIDADE, SEGUIMENTO E COLABORACION

En virtude do establecido nos artigos 18 € 20 da Lei 38/2003, de 17 de novembro, xeral de
subvencions, o convenio debera ser publicado a través da Base de Datos Nacional de
Subvencidéns (BDNS), que operara como sistema nacional de publicidade de subvencions a
través da paxina web www.pap.minhap.gob.es/bdnstrans/es/index.



O beneficiario da axuda cofiece e consente a inclusion dos seus datos nos rexistros aos que,
en virtude da normativa a que esta sometido o convenio, debera darselle publicidade a esta
subvencion, en concreto, nos rexistros regulados polo Decreto 132/2006, do 27 de xullo, polo
que se regulan os rexistros publicos creados nos artigos 44 ¢ 45 da Lei 7/2005, do 29 de
decembro, de orzamentos xerais da Comunidade Auténoma de Galicia para o ano 2006.

A sinatura deste convenio leva implicito o consentimento expreso de todas as partes para
as obrigas de publicidade impostas pola Lei 1/2016, do 18 de xaneiro, de transparencia e bo
goberno.

A entidade asinante presta o seu consentimento para que os seus datos que constan no
convenio, ¢ mailo resto das especificacions contidas no mesmo podan ser obxecto da
devandita publicidade.

DECIMO CUARTA.- REXIME XURIDICO

O réxime xuridico deste convenio vén determinado polo establecido no mesmo, na Lei
9/2007, de 13 de xuno, de subvencions de Galicia, no Decreto 11/2009, de 8 de xaneiro e na
Lei 38/2003, de 17 de novembro, xeral de subvencions nos seus preceptos basicos e demais
normativa que sexa de aplicacion.

En caso de incumprimento do presente convenio, transgresion na stia execucion ou
desistimento pola outra parte procederase 4 stia inmediata resolucion. Concorridos tales
supostos esta entidade reintegrara ao Tesouro da Xunta de Galicia as contias aboadas, cos
xuros a que dean lugar de conformidade coa normativa autonémica de aplicacion e nos prazos
mais perentorios que a mesma dispuxese.

As lagoas ou diverxencias que puideran apreciarse na aplicacion do presente convenio
(agés as que tefien que ver co outorgamento, xustificacion, pagamento, reintegro e
determinacion de responsabilidades relativas & subvencion concedida que serdn resoltas polo
secretario xeral da Emigracion), integraranse, interpretaranse e resolveranse motivadamente
pola administracion autondémica, logo do ditame non vinculante da comision a que fai
referencia a cldusula décimo primeira. Contra estas resolucions e polo caracter administrativo
deste convenio, poderanse interpofier os oportunos recursos contencioso-administrativos ante
o Tribunal Superior de Xustiza de Galicia.

DECIMO QUINTA.- VIXENCIA
Este convenio entrard en vigor ao dia seguinte ao da sua sinatura e estendera a sia vixencia

ata o 25 de outubro de 2018, agas que sexa denunciado por algunha das partes, por
incumprimento dos acordos que nel se recollen.



Porén, de acordo co artigo 2.1.b. da Lei 9/2007, de 13 de xufio de subvencions de Galicia,
as achegas econdmicas poderan financiar as accions necesarias para o cumprimento do
obxecto do convenio realizadas a partir do 1 de xaneiro de 2018.

En proba de conformidade con canto antecede, asinan este convenio, por duplicado
exemplar, no lugar e data sinalados no encabezamento.

O SECRETARIO XERAL DA O PRESIDENTE DO HOGAR
EMIGRACION GALLEGO PARA ANCIANOS

Antonio Rodriguez Miranda Bernardo Rey Gonzalez

